
RHYBUDD o Benderfyniadau’r Cyfarfod o’r Pwyllgor Gwaith a 
gynhaliwyd yn Siambr y Cyngor, Swyddfeydd y Cyngor, 
Llangefni ar Dydd Llun, 17 Hydref 2016

Cyhoeddir y Rhybudd hwn am 5:00pm ar ddydd Iau, 20 Hydref, 2016.  Rhaid 
cyflwyno unrhyw geisiadau i alw i mewn unrhyw benderfyniad i'r Prif 
Weithredwr erbyn dim hwyrach na 5:00pm ar ddydd Iau, 27 Hydref, 2016. 
Daw'r penderfyniadau i rym (os na fydd yna gais dilys i'w galw i mewn) ar 
ddydd Gwener, 28 Hydref, 2016.  

Presennol: Y Cynghorwyr R Dew, K P Hughes, A M Jones, J A Roberts, 
Alwyn Rowlands a Ieuan Williams (Cadeirydd).

Hefyd yn bresennol: Y Cynghorwyr John Griffith, T.V. Hughes, Llinos M. 
Huws, G.O. Jones, R. Meirion Jones, Alun Mummery, Dylan Rees.

Ymddiheuriadau: Y Cynghorydd  H E Jones

(10.00 o'r gloch y.b. - 11.00 o'r gloch y.b.)

RHIF YR EITEM A'R PWNC 3 Cofnodion

PENDERFYNIAD PENDERFYNWYD cadarnhau cofnodion y 
cyfarfod blaenorol o’r Pwyllgor Gwaith a 
gynhaliwyd ar 19 Medi, 2016 fel rhai cywir.

RHESWM AM Y PENDERFYNIAD D/B

A OES MODD EI ALW I MEWN? D/B

RHIF YR EITEM A'R PWNC 4 Cofnodion er gwybodaeth

PENDERFYNIAD PENDERFYNWYD cadarnhau cofnodion y 
cyfarfod o’r Panel Rhiant Corfforaethol a 
gynhaliwyd ar 5 Medi, 2016 fel rhai cywir.

RHESWM AM Y PENDERFYNIAD D/B

A OES MODD EI ALW I MEWN? D/B

RHIF YR EITEM A'R PWNC 5 Blaenraglen Waith y Pwyllgor Gwaith
Pennaeth Gwasanaethau Democrataidd

PENDERFYNIAD PENDERFYNWYD cadarnhau 
Blaenraglen Waith ddiweddaredig y 
Pwyllgor Gwaith ar gyfer y cyfnod o fis 
Tachwedd 2016 i fis Mehefin 2017.

RHESWM AM Y PENDERFYNIAD Cryfhau atebolrwydd a threfniadau 
blaengynllunio.

A OES MODD EI ALW I MEWN? Ydi

RHIF YR EITEM A'R PWNC 6 Cynllun Strategol Cyllideb Gyfalaf
Pennaeth Swyddogaeth 
(Adnoddau)/Swyddog Adran 151

PENDERFYNIAD PENDERFYNWYD :-
 Cyflwyno adroddiad pellach i’r cyfarfod 

o’r Pwyllgor Gwaith yn Ionawr 2017 
ynghylch effaith bosib  prosiectau mawr 
Rhaglen Ysgolion yr Unfed Ganrif ar 
Hugain ar gyllideb y Cyngor;

 Bod y cyllid ar gyfer rhaglen gyfalaf 
2017/18 yn cael ei gyfyngu i werth y grant 
cyfalaf cyffredinol, lefel y benthyca â 
chymorth, gwerth y cyllid ar gyfer 
prosiectau a gytunwyd yn flaenorol ond 
nad oes ei angen mwyach, ynghyd â 
gwerth unrhyw dderbyniadau cyfalaf a 
gynhyrchwyd ond sydd heb eu dyrannu;

 Sefydlu’r egwyddor bod yr eitemau a 
nodir ym mharagraff 6.1. yr adroddiad yn 
cael eu cynnwys yn y rhaglen gyfalaf bob 
blwyddyn. Bydd y swm a ddyrennir i bob 
pennawd yn cael ei gytuno fel rhan o'r 
broses ar gyfer pennu'r gyllideb gyfalaf 
bob blwyddyn, gan ddibynnu ar lefel y 
cyllid sydd ar gael; 

 Ni fydd prosiectau sy'n cael eu hariannu 
o fenthyca digefnogaeth ond yn cael eu 
gweithredu os bydd y gostyngiad yn y 
costau refeniw neu’r cynnydd yn yr 
incwm a gynhyrchir yn ddigon i gwrdd â'r 
costau cyllido cyfalaf ychwanegol; 

 Bod rhywfaint o waith arwynebu ffyrdd 
yn cael ei ariannu o’r rhaglen gyfalaf bob 
blwyddyn. Bydd y swm a ddyrennir yn 
dibynnu ar faint o gyllid sydd ei angen i 
gwrdd ag unrhyw warantau ynghylch 

isafswm gwerth contractau, y lefel o arian 
sydd ar gael ac asesiad o gyflwr ffyrdd yr 
Awdurdod. 

 Ychwanegu prosiectau a ariennir gan 
grant at raglen gyfalaf 2017/18 unwaith y 
bydd lefel y cyllid yn hysbys. 

 Bod prosiectau sydd angen rhywfaint o 
arian cyfatebol i allu denu arian grant yn 
cael eu hasesu ar sail achos wrth achos 
gan y Pwyllgor Gwaith. Bydd y 
penderfyniad ynghylch a ddylid 
ymrwymo cyllid ai peidio yn dibynnu ar y 
prosiect, sut mae’n cydweddu â 
blaenoriaethau corfforaethol y Cyngor a’r 
gymhareb o ran faint y byddai angen i’r 
Cyngor ei gyfrannu a faint fyddai’n arian 
grant. 

 Bydd ceisiadau ar gyfer prosiectau 
newydd yn cael eu hasesu yn unol â'r 
matrics sgorio a oedd mewn grym yn 
2016/17, h.y. rhoddir blaenoriaeth i 
brosiectau sy'n cynorthwyo'r Cyngor i 
gyflawni ei amcanion corfforaethol, sy’n 
lliniaru risgiau corfforaethol, sy’n 
cyflawni arbedion refeniw yn y dyfodol ac 
sy’n gallu dangos bod prosesau rheoli 
prosiect digonol wedi cael eu sefydlu. 

RHESWM AM Y PENDERFYNIAD Penderfynu strategaeth gyllidebol y 
Cyngor.

A OES MODD EI ALW I MEWN? Ydi

RHIF YR EITEM A'R PWNC 7 Premiymau’r Dreth Gyngor
Pennaeth Swyddogaeth 
(Adnoddau)/Swyddog Adran 151

PENDERFYNIAD PENDERFYNWYD :-
 Nodi’r cynnydd a wnaed o ran 

gweithredu’r cynllun a’r incwm 
ychwanegol a ddisgwylir yn sgil cyflwyno 
Premiymau’r Dreth Gyngor o 1 Ebrill 
2017.

 Cyflwyno adroddiad pellach i’r Pwyllgor 
Gwaith ym mis Ionawr 2017 yn amlinellu 
cynigion ynghylch sut orau i 
ddefnyddio’r swm  i ddarparu tai 
fforddiadwy yn Ynys Môn.

 Cymeradwyo defnyddio arian wrth gefn y 
Cyngor i gwrdd â chost ychwanegol 
cyflogi swyddog clercyddol dros dro hyd 
at 31 Mawrth 2017;

 Cymeradwyo penodi swyddog 
Ymholiadau/Refeniw ychwanegol ar sail 
barhanol a chwrdd â’r gost o’r incwm 
ychwanegol a gesglir dan gynllun 
Premiymau’r Dreth Gyngor

RHESWM AM Y PENDERFYNIAD Diweddaru’r Pwyllgor Gwaith ar weithrediad 
polisi y cytunwyd arno gan y Cyngor llawn.

A OES MODD EI ALW I MEWN? Ydi

RHIF YR EITEM A'R PWNC 8 Ffoaduriaid Syria
Pennaeth Gwasanaethau Tai

PENDERFYNIAD PENDERFYNWYD:-
 Nodi’r cynnydd a wnaed hyd yn hyn;
 Cymeradwyo'r camau nesaf i groesawu 

ail deulu o Syria cyn y Nadolig;
 Peidio â chymryd rhan yn y Cynllun 

Trosglwyddo Cenedlaethol ar gyfer Plant 
ar eu Pennau eu Hunain sy’n Ceisio 
Lloches ac adolygu’r mater ymhen 12 
mis.

RHESWM AM Y PENDERFYNIAD Adrodd ar gynnydd a waned mewn 
perthynas â’r cynllun i Adsefydlu 
Ffoaduriaid Bregus o Syria.

A OES MODD EI ALW I MEWN? Ydi

RHIF YR EITEM A'R PWNC 9 Llawr y Dref, Llangefni – Achos 
Busnes
Pennaeth Gwasanaethau Tai

PENDERFYNIAD PENDERFYNWYD :-

 Bwrw ymlaen â'r rhaglen wella ar gyfer  
rhifau 1 - 4 a 6 - 29 Llawr y Dref, Llangefni 
sy'n cynnwys sicrhau cymaint o ofod 
llawr mewnol â phosib o fewn y fflatiau, 
gan gynnal yr ôl-troed cyfredol, gosod 
lifft yn y bloc ar gyfer rhifau 6-29, 
uwchraddio'r cyfleusterau cymunedol a  
gwneud gwelliannau allanol i'r adeilad;

 Gwella trefniadau diogelwch i rifau 1 - 4 a 
6 - 29 Llawr y Dref, Llangefni drwy 
uwchraddio'r system mynediad drws i'r 

adeilad a'r ardaloedd cymunedol gan 
gynnwys system camerâu goruchwylio, 
ynghyd ag uwchraddio'r system 
diogelwch tân o fewn y ddau floc;

 Parhau â'r dynodiad presennol ar gyfer y 
cynllun am gyfnod o 6 mis ar ôl cwblhau’r 
gwaith ail-fodelu. Os nad oes modd gosod 
yr unedau ar ôl y cyfnod hwn caiff 
dynodiad y cynllun  ei newid i fod ar gyfer 
pobl 50 oed neu  hŷn, neu bobl sydd 
wedi'u cofrestru'n anabl.

RHESWM AM Y PENDERFYNIAD Cymeradwyo’r cynllun busnes ar gyfer y 
Cyfrif Refeniw Tai a dynodiad unedau 
yng Nghynllun Llawr y Dref yn Llangefni. 

A OES MODD EI ALW I MEWN? Ydi

RHIF YR EITEM A'R PWNC 10 Protocol Gogledd Cymru ar gyfer y 
Gymuned Sipsiwn a Theithwyr
Pennaeth Gwasanaethau Tai

PENDERFYNIAD PENDERFYNWYD cymeradwyo Protocol 
Gogledd Cymru ar gyfer Rheoli 
Gwersylloedd Anawdurdodedig gan 
Sipsiwn a Theithwyr. 

RHESWM AM Y PENDERFYNIAD Cymeradwyo Protocol Gogledd Cymru ar 
gyfer y Gymuned Sipsiwn a Theithwyr.

A OES MODD EI ALW I MEWN? Ydi

RHIF YR EITEM A'R PWNC 11 Pwyllgor Sgriwtini Corfforaethol – 
Diogelu Corfforaethol
Cadeirydd y Pwyllgor Sgriwtini 
Corfforaethol a’r Rheolwr Sgriwtini 

PENDERFYNIAD PENDERFYNWYD
 cymeradwyo’r adroddiad a’r argymhellion 

ynddo;
 cyflwyno adroddiad ar gynnydd i’r 

Pwyllgor Gwaith yn y Flwyddyn Newydd 
mewn perthynas â’r argymhellion yn yr 
adroddiad.

RHESWM AM Y PENDERFYNIAD Cydymffurfio gyda’r Rheolau Gweithdrefn 
Sgriwtini fel y nodir nhw yng 
Nghyfansoddiad y Cyngor. 

A OES MODD EI ALW I MEWN? Ydi

RHIF YR EITEM A'R PWNC 12 Pwyllgor Sgriwtini Corfforaethol – 
Gosod Tai Awdurdod Lleol (Tai Gwag)
Cadeirydd y Panel Canlyniad Sgriwtini 
a’r Rheolwr Sgriwtini 

PENDERFYNIAD PENDERFYNWYD cymeradwyo’r 
adroddiad a’r argymhellion ynddo. 

RHESWM AM Y PENDERFYNIAD Cydymffurfio gyda’r Rheolau 
Gweithdrefn Sgriwtini fel y nodir nhw 
yng Nghyfansoddiad y Cyngor. 

A OES MODD EI ALW I MEWN? Ydi


